
Giriş

Yer planetində canlı aləmin 
dayanıqlığını təmin edən mülayim 
temperaturun mövcud olmasının 

əsas səbəblərindən biri təbii yolla 
atmosferə atılaraq “istixana effekti” 
yaradan karbon qazı, su buxarı, metan 
qazı və s. olmuşdur. Lakin son 150 ilin 
sürətli sənayeləşməsi, meşələrin kütləvi 
şəkildə qırılması və kənd təsərrüfatında 
müəyyən texnologiyaların tətbiqi 
kimi antropogen təsirlər nəticəsində 
atmosferdə “istixana qazlarının” 
konsentrasiyası artaraq Yerdə 
temperaturun “mülayimlik həddini” 
aşmasına səbəb olmuşdur. Bu 
temperatur artımı nəticəsində baş 
verən iqlim dəyişmələri bir çox 
yeni qlobal problemlər yaratmağa 
başlamışdır. Artıq keçən əsrin 
ortalarından başlayaraq mütəxəssislər 
iqlim dəyişmələrinin planetin taleyi 
üçün ciddi fəsadlar yarada biləcəyi 
barədə proqnozlar verərək beynəlxalq 
aləmi bu problemlərin qarşısının 
indidən alınması üçün səfərbər olmağa 
çağırmışdılar.

İqlim dəyişmələrinə münasibətin qısa tarixi 

İqlim dəyişmələri qlobal miqyaslı 
problem olaraq ilk dəfə 1979-cu 
ildə Cenevrədə keçirilmiş Birinci 

Ümumdünya İqlim Konfransında 
qaldırılmışdır  Bu Konfransda ilk 
beynəlxalq iqlim sənədi olan Ümumdünya 
İqlim Proqramı qəbul edilmiş, Konfransdan 
bir neçə ay sonra isə BMT-nin Ətraf Mühit 
Proqramı (UNEP) təsis edilmişdir  

1992-ci ildə Rio-de Janeyroda keçirilmiş 
Yer Sammitində BMT-nin İqlim 
Dəyişmələri üzrə Çərçivə Konvensiyası 
(UNFCCC) qəbul edilmişdir  1997-ci ildə bu 
Çərçivə Konvensiyasına inkişaf etmiş və 
inkişaf etməkdə olan ölkələrin istixana 
qazlarını azaltmaq və ya stabilləşdirmək 
barədə öhdəliklərini ümumi şəkildə əks 
etdirən Kioto protokolu əlavə edilmişdir  

2015-ci ildə Paris şəhərində keçirilmiş 
İqlim Konfransında qəbul edilmiş Paris 
Sazişi isə daha konkret hədəfli sənəd 
olaraq Kioto protokolunu əvəz etmişdir  
Bu Saziş 2020-ci ildən etibarən iqlim 
dəyişmələri və atmosferə karbon qazı 
atılmasının azaldılması istiqamətində 
həyata keçiriləcək tədbirləri tənzimləyir  
Sazişin əsas məqsədi BMT-nin İqlim 
Dəyişmələri üzrə Çərçivə Konvensiyasını 
daha da aktivləşdirmək, xüsusilə də 
dünyada orta iqlim artımını fəlakətli 2 
dərəcə həddindən mümkün qədər aşağıda 
saxlamaqdır  

Paris Sazişin 
əsas məqsədi 
dünyada orta 
iqlim artımını 
fəlakətli 
2 dərəcə 
həddindən 
mümkün 
qədər aşağıda 
saxlamaqdır. 

İqlim maliyyələşməsi

İqlim dəyişmələri ilə mübarizədə iqlim 
maliyyələşməsi mühüm rol oynayır, 
belə ki, atmosferə atılmaları azaltmaq 

(xüsusilə də böyük miqdarda istixana 
qazlarının atıldığı sahələrdə), yan təsirlərə 
uyğunlaşmaq və iqlim dəyişmələrinə 
gətirən digər təsirləri azaltmaq üçün iri 
miqyaslı maliyyə yatırımlarına ehtiyac 
vardır  İqlim maliyyələşməsi dövlət, özəl 
və alternativ maliyyə mənbələrindən əldə 
edilə bilən və yerli, milli və ya transmilli 
səviyyələrdə həyata keçirilən maliyyələşmə 
mexanizmidir 

Paris Sazişində göstərilmişdir ki, 
iqlim problemlərini həll etmək üçün 
“istixana qazlarının atmosferə atılmasının 
azalmasına və iqlim dəyişmələrinə 
dayanıqlı olan inkişafa yönəlmiş” güclü 
maliyyə axınları yaratmaq lazımdır  Sazişdə 
aydın şəkildə göstərilmişdir ki, bütün 
maliyyə mənbələri mitiqasiya və adaptasiya 
məqsədləri üçün səfərbər edilməlidir  Sazişə 
qoşulmuş hər bir ölkə, daha az karbonlu və 
iqlim dəyişmələrinə daha dayanıqlı dünyaya 
keçid naminə qlobal səylərin bir hissəsi 
olan iqlim hərəkatını özündə ehtiva edən 
Milli Səviyyədə Müəyyən Edilmiş Töhvələr 
hazırlamaq barədə öhdəlik götürmüşdür  
İnkişaf etməkdə olan ölkələr öz 
töhvələrində həm daxili mənbələr hesabına, 
həm də beynəlxalq dəstək almaqla həyata 
keçirə biləcəkləri tədbirlər barədə məlumat 
verməlidirlər  

Başqa bir şərt budur ki, Paris Sazişində 
müəyyən edilmiş temperatur məqsədlərinə 
nail olmaq üçün keçiriləcək tədbirləri 
təkmilləşdirmək və artırmaq məqsədi ilə 
Milli Səviyyədə Müəyyən Edilmiş Töhvələr 
hər 5 ildən bir yenilənməlidir  

İqlim Fondları

Əsas iqlim fondları olan Qlobal Ekologiya 
Fondu (GEF – özündə Xüsusi İqlim 
Dəyişmələri Fondunu və Ən Az İnkişaf 

Etmiş Ölkələr Fondunu cəmləşdirir), Yaşıl İqlim 
Fondu (YİF) və Adaptasiya Fondu BMT-nin İqlim 
Dəyişmələri üzrə Çərçivə Konvensiyasının əsas 
missiyasının həyata keçirilməsinə xidmət edirlər  
Bu fondların əsas maliyyə resursları müxtəlif növ 
ehtiyaclara və/və ya müxtəlif ölkələrə, müxtəlif 
miqyaslarda sərf edilsə də, onların mandatlarının 
kəsişdiyi sahələr də mövcuddur  

İqlim hərəkatı maliyyələşməsinin səfərbər 
olunması üçün BMT-nin İqlim Dəyişmələri üzrə 
Çərçivə Konvensiyasının daha bir mexanizmi 
mövcuddur  Bu, Kioto Protokolu çərçivəsində 
yaradılan və dünyanın ən böyük karbon qazı 
azaltma təşəbbüsü olan Təmiz İnkişaf Mexanizmidir 
(TİM)  İnkişaf etməkdə olan ölkələr karbon 
qazı atılmalarının azaldılmasına aid layihələr 
(enerji, sənaye, nəqliyyat və başqa sahələrdə) 
üçün bu maliyyə mexanizmi vasitəsi ilə xüsusi 
Sertifikatlaşdırılmış kreditlər əldə edə bilərlər 

Özəl sektor

İqlim problemlərinin miqyası, habelə 
aşağı karbonlu və iqlim dəyişmələrinə 
dayanıqlı dünyaya keçid üçün zəruri 

olan yatırımların miqyası göstərir ki, bu 
problemlərin həlli yalnız dövlət resursları və 
ictimai fondlar hesabına mümkün deyildir  
İqlim dəyişmələri nəticəsində yaranan 
problemlərin həllinə özəl sektor da cəlb 
edilməli, bu sahəyə yönəlmiş layihələrə özəl 
sektordan da kapital axını təmin edilməlidir  
“Özəl sektorun investorları” çox geniş bir 
sahəni – bizneslə məşğul olan ayrı-ayrı 
fərdləri, vençur kapitalistlər də daxil olmaqla 
nəhəng korporasiyaları, pensiya fondlarını, 
sığorta şirkətlərini, habelə suveren sərvət 
fondları kimi daha böyük institusional 
investorları əhatə edir  Özəl sektorun 
özünəməxsus cəhətlərindən biri də odur ki, 
burada sənaye sahələrinə qoyulan ənənəvi 
investisiyalardan başqa, məqsədi ətraf 
mühitin çirklənməsinin qarşısını almaq 
olan, yaşıl investisiya və yaşıl istiqrazlar 
kimi maliyyə mexanizmlərindən də 
istifadə edilir  İqlim Siyasəti Təşəbbüsünün 
İqlim Maliyyələşməsi Araşdırmasına 
əsasən şirkətlər enerji səmərəliliyinin 
artırılması kimi sahələrə etdikləri 
mütəmadi biznes investisiyaları hesabına 
iqlim maliyyələşdirilməsi sahəsində ən 
böyük investorlara çevriliblər  Qlobal 
investisiyaların mütləq əksəriyyəti böyük 
korporasiyalar tərəfindən həyata keçirilir  
Gündəmdə olan əsas məsələ bu maliyyəni 
inkişaf etməkdə olan ölkələrdəki daha böyük 
problemli bazarlara yönəltməkdən ibarətdir  

Photo by Mark Merner on Unsplash

Xeyriyyəçilik və Xeyriyyə Fondları

İqlim dəyişmələrinə dayanıqlı olan dünyaya 
keçiddə həlledici rolu dövlət və özəl maliyyə 
vəsaitləri oynasa da xeyriyyəçilik, öz 

çoxsahəliliyi və daha çevik strateji fəaliyyət 
imkanları hesabına dövlət qurumlarının 
müxtəlif siyasi prioritetlərin rəqabəti 
səbəbindən məhdudlaşa və ləngiyə biləcək 
işlərini dəfələrlə genişləndirən katalizator kimi 
xidmət edə bilərlər  Hazırda xeyriyyəçiliklə 
məşğul olan təşkilatlar iqlim maliyyələşməsi 
və bu sahəyə maliyyə səfərbərliyi etmək 
məsələlərini dəstəkləməyə böyük diqqət 
ayırırlar  

Rockefeller Fondunun “Sıfır Fərq” adlı 
innovativ maliyyə paketi “az karbonlu və 
iqlim dəyişmələrinə davamlı dünyaya keçid” 
probleminin həllinə innovasiyalar gətirən 
təşəbbüsləri stimullaşdırmaq üçün elə 
yollar axtarır ki, həmin təşəbbüslər dərhal 
həyata keçirilərək adaptasiya və dayanıqlığa 
əhəmiyyətli investisiyalar gətirsinlər  
Rockefeller Fondu qlobal inkişafın maliyyə 
ehtiyacları və mövcud resurslar arasındakı 
boşluğu aradan qaldırmağın innovativ həlli 
yollarının tapılmasını dəstəkləmək üçün 
özünün filantropik risk kapitalından istifadə 
edir 

İqlim maliyyələşməsi üçün Qlobal 
İnnovasiya Labotatoriyası Fondu (Global 
Lab) inkişaf etməkdə olan ölkələrdə 
adaptasiya və mitiqasiyaya aid özəl 
investisiyaların miqyasını artırmaq 
məqsədi ilə innovativ maliyyə alətlərini 
müəyyənləşdirən, inkişaf etdirən və təqdim 
edən dövlət-özəl sector təşəbbüsüdür  
2016-cı ildə bu Fond iqlim maliyyələşməsi 

üçün özəl sektordan 500 milyon ABŞ 
dollarından artıq məbləğ toplaya bilmişdir  
Qeyd etmək lazımdır ki, Fond bu məbləğdən 
dəfələrlə böyük maliyyə vəsaiti toplamaq 
potensialına malikdir 

Beynəlxalq səviyyədə tanınmış bir çox 
digər xeyriyyə fondları, o cümlədən Uşaq 
İnvestisiya Fondu (CIFF), Ford Fondu (FF), 
Meşə Fondu (Oak Foundation) və İqlim 
Dəyişikliyi Fondu (The ClimateWorks 
Foundation) da son illər iqlim 
maliyyələşməsi istiqamətində əhəmiyyətli 
addımlar atırlar 

Yaşıl İqlim Fondu 

Yaşıl İqlim Fondu qlobal iqlim 
dəyişmələrindən yaranan problemlərə 
qarşı mübarizədə inkişaf etməkdə 

olan ölkələrə maliyyə dəstəyi vermək 
üçüm yaradılmışdır  Fond BMT-nin İqlim 
Dəyişmələri üzrə Çərçivə Konvensiyasının 
maliyyə mexanizmi kimi fəaliyyət göstərir 
və mütəmadi olaraq bu Konvensiyanın 
Tərəflər Konfransına hesabat verir  2015-ci 
ildən fəaliyyət göstərən Fond indiyədək 43 
ölkədən (o cümlədən 8 inkişaf etməkdə olan 
ölkədən), həmçinin maliyyə müstəqilliyi 
olan bəzi şəhər və regionlardan 10,3 milyard 
ABŞ dolları ekvivalentində maliyyə vəsaiti 
səfərbər etmişdir  

YİF-in inkişaf etmiş və inkişaf etməkdə 
olan ölkələrdən bərabər sayda təmsil 
olunmaqla 24 üzvdən ibarət olan İdarə 
Heyəti vardır  Fondun Katibliyi Cənubi 
Koreyanın Sonqdo şəhərində yerləşir  
2017-ci ilin sonuna kimi 59 təsisat (hüquqi 
şəxs) YİF-də akkreditasiyadan keçmiş və 
daha 191 təsisat akkreditasiyadan keçmək 
üçün müraciət etmişdir  Akkreditasiyadan 
keçmiş təsisatların (AKT) əksəriyyəti 
beynəlxalq təşkilatlar, təxminən üçdə biri 
birbaşa çıxış hüququ olan milli təşkilatlar, 
qalanı isə regional təşkilatlardır  Beynəlxalq 
təşkilatların sayının çoxluq təşkil etməsi 
İdarə Heyətində narahatlıq doğurur və 

birbaşa çıxış imkanı olan təsisatların 
müraciətlərinin artması üçün müəyyən 
addımlar atılır 

YİF-in indiyədək dəstəklədiyi 
layihələrin statistikası
Hədəflər üzrə:

 39%

 36%

25%

Mitiqasiya

Kəsişən 
layihələr

Adaptasiya

Layihələrin 
büdcəsinin 
miqyası üzrə:

Mikro layihələr (≤ $10 mln) - 12%  

Kiçik layihələr  
($10mln - $50mln) - 29%

Orta layihələr 
($50 mln - $250mln) - 42%

Böyük layihələr (≥ $250mln) - 17%

 12%

29%
42%

17%

Sektorlar üzrə:

Dövlət 
sektoru 

Özəl 
sektor 

60%

40%

YİF-in indiyədək dəstəklədiyi 
layihələrin statistikası

Əhatə dairəsinə görə: 

15%
76%

9%

Milli layihələr

Regional 
layihələr

Beynəlxalq 
layihələr

Maliyyələşmə alətinə görə: 

2%

42%
47%

9%

Qrant – 47%  

Güzəştli kredit – 42%  

Zəmanət – 2%  

Səhmdar kapitalı – 9% 

Milli Səlahiyyətli Orqan 

İnkişaf etməkdə olan hər bir ölkə öz Milli 
Səlahiyyətli Orqanını (MSO) və ya Milli 
Koordinatorunu (MK) YİF-ə təqdim edə 

bilər  YİF-in idarəetmə sənədlərində qeyd 
olunmuşdur ki, Fondun hər bir ölkəyə 
məxsusi yanaşması olmalı, hər bir proqram 
fəaliyyəti milli səviyyədə razılaşdırılmalı 
və maraqlı tərəfləriin koordinasiyası 
gücləndirməlidir  MSO-lar ölkə və YİF 
arasında əsas əlaqələndirici qurum qismində 
hökumətlər tərəfindən təyin olunurlar  MSO-
ların 5 əsas funksiyası vardır: 

• Milli prioritetlərə uyğun geniş strateji 
nəzarəti təmin etmək: Layihələri/
proqramları Milli İqlim Dəyişmələri 
Siyasəti və İnkişaf Planlaması kimi milli 
inkişaf sənədləri ilə uyğunlaşdırmaq;

• Dövlət, özəl və vətəndaş cəmiyyəti 
iştirakçıları daxil olmaqla, milli 
maraqlı tərəfləri YİF ilə əməkdaşlığa 
səfərbər etmək: YİF haqqında 
məlumatlılığın artırılması və YİF 
layihələri/proqramlarının təşkili ilə bağlı 
maraqlı tərəflər üçün təlimlərin təşkil 
edilməsinə dəstək vermək;

• Birbaşa çıxış əldə etmək istəyən 
təsisatları təqdimat məktubları ilə təmin 
etmək: YİF-də akkreditasiya prosesinə 
başlaya bilmək üçün hər bir təsisat 
təqdimat məktubu əldə etməkdən ötrü 
MSO-ya müraciət etməlidir;

• Layihələrin/proqramların və qrant 
məktublarının təsdiqlənməsi, həmçinin 

layihələr/proqramları razılıq məktubu 
ilə təmin etmək: Layihənin/proqramın 
konsepsiyasının müzakirəsi, konsepsiya 
barədə rəyin bildirilməsi; 

• Ölkənin YİF ilə əməkdaşlıq hazırlığına 
rəhbərlik etmək: MSO YİF ilə 
əməkdaşlığa hazırlıq üçün maliyyə 
vəsaiti ilə təmin olunur – bu vəsait digər 
maraqlı tərəflərə dəstək olmaq üçün sərf 
edilə bilər.

Milli 
Səlahiyyətli 

Orqanın 
rolu

Milli prioritetlərə 
uyğunluğa strateji 

nəzarət

Milli maraqlı 
tərəfləri 
səfərbər 

etmək 

AKT-lərə 
təqdimat 
məktubu 
vermək

Layihələrə/
proqramlara 
razılıq 
məktubu 
vermək

Hazırlığa 
dəstəyi təsdiq 

etmək 

YİF - ə birbaşa müraciət etmə  

YİF-ə birbaşa müraciət etmək istəyən hər 
bir hüquqi şəxs (bundan sonra təsisat) 
əvvəlcə akkreditasiyadan keçməlidir  

Akkreditasiya prosesində əsas maraqlı 
tərəflər müraciət edən təsisat, MSO və YİF-dir 

Akkreditasiya üçün müraciət edən təsisat 
bu proses üçün vacib olan bütün sənədləri 
hazırlayıb MSO ilə razılaşdıraraq YİF-ə 
təqdim etməlidir  MSO YİF-in dəstəklədiyi 
fəaliyyətlərin strateji milli məqsəd və 
prioritetlərə uyğun olmasına nəzarət etməli 
və milli tələblərə uyğun olaraq adaptasiya 
və mitiqasiya tədbirlərinin həyata 
keçirilməsinə dəstək göstərməlidir  

Akkreditasiya prosedurunun həyata 
keçirilməsində YİF-in üç qurumu iştirak 
edir: Katiblik, Akkreditasiya Komissiyası və 
İdarə Heyəti 

KATİBLİK akkreditasiya prosesi 
ərzində ərizəçini YİF ilə əlaqələndirən 
əsas qurumdur  Katiblik İdarə Heyəti 
və Akkreditasiya Komissiyasının 
məlumatlarını ərizəçiyə ötürür  Bundan 
əlavə, Akkreditasiya üçün Müraciət 
Forması ərizəçi tərəfindən YİF-ə təqdim 
edildikdən sonra Katiblik bu müraciətin 
tamlığını hərtərəfli yoxlayır  Katiblik dörd 
şöbədən ibarətdir: Ölkə Proqramlaşdırması; 
Adaptasiya və Mitiqasiya; Özəl Sektor 
Təchizatı; Baş Maliyyə Direktoru və 
yardımçı xidmətlər  Katiblik YİF-in Cənubi 
Koreyanın Songdo şəhərindəki Baş 
Qərargahında yerləşir 

AKKREDİTASİYA KOMİSSİYASI inkişaf 
etməkdə olan və inkişaf etmiş ölkələrin 
balanslı təmsilçiliyi ilə yaradılmış, 
müvafiq təcrübəyə malik olan altı 
böyük mütəxəssisdən ibarət müstəqil 
ekspertlər qrupudur  Akkreditasiya 
Komissiyası konfidensial məlumatların 
müzakirə olunmayacağı sessiyalara 
xüsusi hallarda və ya müntəzəm olaraq 
müşahidəçi ekspertlər dəvət edə bilər  
Akkreditasiya Komissiyası akkreditasiya 
prosesinin II mərhələsində akkreditasiya 
müraciətlərini qiymətləndirir 

İDARƏ HEYƏTİ inkişaf etməkdə olan və 
inkişaf etmiş ölkələrin bərabər təmsilçiliyi 
saxlanılmaqla 24 üzvdən ibarətdir  İdarə 
Heyətində hər bir üzvə alternativ də olur  
Alternativ üzvlər tam hüquqlu üzv kimi 
fəaliyyət göstərməsələr də iclaslarda 
iştirak edirlər  Onlar yalnız əsas üzv 
vasitəsilə səs vermək hüququna malikdirlər  
İdarə Heyətinin iclasında və ya iclasın 
bir hissəsində hər hansı bir üzv iştirak 
etmədikdə onun alternativi tam səlahiyyətli 
üzv kimi iştirak edə bilər  İdarə Heyəti 
Akkreditasiya Komissiyası tərəfindən 
verilən məlumat əsasında akkreditasiya 
barədə yekun qərar qəbul edir  İdarə 
Heyətinin qərarı il ərzində üç dəfə keçirilən 
İdarə Heyəti iclaslarında qəbul edilir 

I MƏRHƏLƏ: Ərizənin tamlığının yoxlanması
Akkreditasiya prosesinin I mərhələsi özlüyündə 3 hazırlıq etapı və 3 əsas etapdan ibarətdir:

1-ci hazırlıq etapında hər bir təsisat özünə Online 
Akkreditasiya Sistemi (OAS) hesabı açmaq üçün 
müraciət edilir. 

2-ci hazırlıq etapında doldurulmuş Ərizə Forması və 
MSO-dan alınmış təqdimat məktubu OAS-ə daxil edilir. 

3-cü hazırlıq etapında akkreditasiyadan keçmək üçün 
rüsum ödənilir.

Qeyd 1. Ərizəçi akkreditasiyadan keçmədikdə 
ödənilmiş rüsumu geri qaytarılmır.
Qeyd 2. Təqdim edilən sənədlərdə məlumatın tam 
və ya aydın olmaması səbəbindən Akkreditasiya 
Komissiyasının müraciət sənədlərinə iki dəfədən 
çox baxması zəruri olduğu hallarda Katiblik əlavə 
ödənişlər tələb edə bilər. 

Bu 3 hazırlıq etapı uğurla başa çatdıqdan sonra 
aşağıdakı 3 əsas etap həyata keçirilmyə başlayır.

1-ci əsas etap MSO-nun təqdimat məktubunun 
YİF tərəfindən təsdiqlənməsindən ibarətdir. Bu 
etapda Katiblik MSO-ya onun təqdim etdiyi təsisatın 
nazmizədliyinin təsdiq olunduğu barədə məlumat 
verir. Bu mərhələnin mahiyyəti ölkənin akkreditasiya 
prosesində birbaşa iştirakına bir daha əmin olmaqdan 
ibarətdir.

2-ci əsas etapda Katiblik tərəfindən ilkin institusional 
qiymətləndirmə və ərizə sənədlərinin tamlığı yoxlanılır. 
Katiblik təsisat tərəfindən OAS vasitəsilə təqdim 
edilən məlumatları qiymətləndirir və Ərizə Formasının 
doldurulmasındakı boşluqları müəyyənləşdirir. 
Qiymətləndirmə nəticəsində ərizədəki hər bir maddəyə 
"edilmişdir" və ya "edilməmişdir" statusları verilir və bu 
statuslar "tam", "gözləmədə olan" və ya "məlumatlar 
qənaətbəxş deyildir" qeydləri ilə müşayiət edilir. Adətən 
Katiblik tərəfindən ilkin qiymətləndirmə mərhələsinin 
sonunda ərizəçidən müəyyən izahatlar və əlavə 
məlumatlar istənilir. Ərizəçilər bütün bu çoxsaylı sorğuları 
cavablandırmağa hazır olmalıdırlar.  

Qəbul edilmiş 
ərizə

I Mərhələ: 
Ərizənin tamlığının 

yoxlanılması

II Mərhələ 
(1-ci addım): Ərizəyə 

baxış və rəy

II Mərhələ 
(2-ci addım): İH-nin 

Qərarı  

Hüquqi 
tənzimləmələr

Akkreditasiya prosesi

YİF-də akkreditasiyadan keçmə üç mərhələli 
bir prosesdir  Akkreditasiyaya müraciət üçün 
Ərizə Forması doldurulduqdan və daha bir 

neçə zəruri etap keçilərək YİF-in Katibliyinə təqdim 

edildikdən sonra akkreditasiya prosesi başlanmış 
hesab edilir  Akkreditasiya müraciətləri Katiblik 
tərəfindən mütəmadi qəbul edilə bilər, yəni ərizələrin 
qəbulu üçün təyin edilmiş vaxt limitləri yoxdur 

II MƏRHƏLƏ: Yekun şərh və qərar

III MƏRHƏLƏ: Hüquqı tənzımlənmə

1-ci etapda Akkreditasiya Komissiyası 
a) təqdim edilən ərizədəki məlumatları 
qiymətləndirir, (qiymətləndirmə prosesinə 
texniki ekspertlər də cəlb oluna bilə), b) ərizənin 
əsas komponentlərinə "bəli" və ya "xeyr" 
qeydləri edilir, lazım gələndə şərhlər əlavə 
olunur. Ərizə tam yoxlanıldıqdan sonra, çox 
güman ki, Akkreditasiya Komissiyası Katiblik 
vasitəsilə təsisatın müəyyən məsələlərə 
aydınlıq gətirməsini və ya əlavə məlumatlar 
təqdim etməsini tələb edəcəkdir. Bu etapda 
da ərizəçilər Katibliyin çoxsaylı sorğularını 
cavablandırmağa hazır olmalıdırlar.  

Akkreditasiya Komissiyası təsisatın və ərizə 
sənədlərinin tələblərə uyğun olduğuna əmin 
olduqdan sonra, bütün sənədləri öz qeyd və 
şərhləri ilə müşaiyət olunmaqla İdarə Heyətinə 
təqdim edir.

2-ci etapda İdarə Heyəti Akkreditasiya 
Komissiyasının təqdim etdiyi rəyə baxaraq 
müraciət edən təsisatın akkreditasiyadan 
keçib-keçmədiyi barədə qərar qəbul edir. 
İdarə Heyəti təsisatın hər hansı səbəbdən 
akkreditasiyadan keçmədiyi barədə qərar 
qəbul edərsə bu barədə Katiblik vasitəsi ilə 
ona məlumat verilir. İdarə heyətinin iclasında 
təsisatın akkreditasiyadan keçdiyi barədə 
qərar qəbul edilərsə ərizəçi rəsmi olaraq 
"Akkreditasiyadan keçmiş təsisat” (AKT) 
statusu alaraq III mərhələyə daxil olur. İdarə 
Heyəti həmçinin akkreditasiyadan şərti 
keçmək barədə qərar qəbul edə bilər. Bu halda, 
qaydalara əsasən, ilk ödənişdən əvvəl və/və ya 
layihənin/proqramın icrası zamanı irəli sürülən 
bütün şərtlər yerinə yetirilməlidir. 

1-ci etapda AKT-nin YİF-ə təqdim etdiyi ödəniş 
təlimatlarının etibarlılığı yoxlanılır. Bununla 
da YİF tərəfindən AKT-nin hesabına ediləcək 
maliyyə köçürmələrinin etibarlılığı təmin olunur. 

2-ci etapda YİF ilə AKT arasında hüquqi 
razılaşmanı əks etdirən Akkreditasiya barədə 
Yekun Saziş (AYS) tamamlanır və imzalanır. 
Bu Sazişdə ümumi müddəalar və AKT-
nin akkreditasiya çərçivəsində YİF üçün 
göstərəcəyi xidmətlərin şərtləri də müəyyən 
edilir. 

AYS hər iki tərəfin hüquq və vəzifələrinə aid 
müddəaları özündə əks etdirir. 

AYS-in imzalanması akkreditasiya prosesində 
son addımdır. AYS akkreditasiya şərtlərindən 
asılı olaraq 5 il müddətinə qədər hüquqi 
qüvvəyə malik ola bilər. Bu müddətdən 
sonra İdarə heyəti Katibliyin və Akkreditasiya 
Komissiyasının qiymətləndirməsinə və rəyinə 
əsasən akkreditasiya müddətini uzatmaq 
barədə qərar qəbul edə bilər.

Akkreditasiya prosesinin bu mərhələsi iki etapdan ibarətdir: 

AKT ilə YİF arasındakı hüquqi razılaşma müzakirə olunur və təsdiq edilir. Bu mərhələ də iki 
etapdan ibarətdir:

Azərbaycanın YİF ilə əməkdaşlığı

Azərbaycan BMT-nin Iqlim Dəyişmələri 
üzrə Çərçivə Konvensiyasını 1995-
ci ildə təsdiqləmiş, 2000-ci ildə isə 

Kioto Protokolunu imzalamışdır  2016-cı ildə 
ölkəmiz Paris Sazişinə qoşulmuş və bununla 
da, həm iqlim dəyişmələri ilə mübarizədə 
öz üzərinə müəyyən öhdəliklər götürmüş, 
həm də bu öhdəlikləri yerinə yetirmək üçün 
inkişaf etməkdə olan ölkə statusunda YİF-in 
maliyyə dəstəyindən istifadə etmək imkanı 
əldə etmişdir  Elə həmin il Azərbaycan 
Hökumətinin qərarı ilə Ekologiya və Təbii 
Sərvətlər Nazirliyi (ETSN) Yaşıl İqlim Fondu 
ilə əməkdaşlıq üçün Milli Səlahiyyətli Orqan 
(MSO) təyin edilmişdir  

2018-ci ilin fevral ayında BMT 
İnkişaf Proqramının Azərbaycandakı 
Nümayəndəliyi Ekologiya və Təbii Sərvətlər 
Nazirliyi ilə “Azərbaycanın Yaşıl İqlim Fondu 
ilə Əməkdaşlığına Hazırlığı” layihəsini 
icra etməyə başlamışdır  Layihənin 
məqsədi Azərbaycanı və ilk növbədə Milli 
Səlayiyyətli Orqanı Yaşıl İqlim Fondu ilə 
əməkdaşlığa hazırlamaq, Azərbaycanda 
adaptasiya və mitiqasiya tədbirlərinin 
həyata keçirilməsi istiqamətində bilik və 
bacarıqları artırmaqdır  Layihə çərçivəsində 
YİF ilə əməkdaşlığın hüquqi və institusional 
bazasını hazırlamaq, həmçinin ölkədəki 
bütün maraqlı tərəfləri, o cümlədən özəl 
sektoru Azərbaycanın iqlim siyasətinin 
həyata keçirilməsinə cəlb etməkdir  

Photo by Rauf Mekhraliev on Unsplash



18

Ya
şı

l İ
ql

im
 F

on
du

 il
ə 

Ə
m

ək
da

şl
ıq

  

Yaşıl İqlim Fondunun fəaliyyəti 
ilə bağlı suallar və cavablar
1. Yaşıl İqlim Fondu ilə ilkin əməkdaşlıq
Sual 1.1: Yaşıl İqlim Fondunun Hazırlıq 
Proqramı nədir? 
Cavab 1.1: Yaşıl İqlim Fondunun Hazırlıq 
Proqramı inkişaf etməkdə olan ölkələrin YİF ilə 
əlaqələrinin genişləndirməsinə maliyyə dəstəyi 
verən proqramdır. Onun əsas məqsədi Milli 
Səlayiyyətli Orqanların və ya Milli Koordinatorların 
institusional imkanlarını artırmaqdan, həmçinin 
bu ölkələrdə adaptasiya və mitiqasiya tədbirlərinin 
həyata keçirilməsi istiqamətində bilik və bacarıqları 
artırmaqdan ibarətdır. 

Sual 1.2: Fondla əməkdaşlığa hazırlıq üçün 
kim müraciət edə bilər?
Cavab 1.2: Hər bir inkişaf etməkdə olan ölkədə 
Milli Səlahiyyətli Orqan (MSO) kimi təyin edilmiş 
hökumət institutu YİF ilə əməkdaşlığa hazırlıq 
üçün layihə təklifi ilə müraciət edə bilər.

Sual 1.3: MSO nədir?
Cavab 1.3: MSO inkişaf etməkdə olan ölkə 
ilə YİF arasında əlaqələndirici rolunu oynayan 
hökumət institutudur. MSO YİF-in ölkədəki 
fəaliyyətinə geniş strateji nəzarəti təmin edir, 
az tullantılı sahələrin inkişaf etdirilməsini və 
ölkədəki iqlim dayanıqlığını maliyyələşdirmək 
üçün prioritetləri müəyyənləşdirir.

Sual 1.4: Hər hansı beynəlxalq və ya yerli 
qurum akkreditasiya üçün YİF-ə birbaşa 
müraciət edə bilərmi?
Cavab 1.4: Xeyr. Yalnız MSO tərəfindən müsbət 
rəy alan regional, milli və beynəlxalq təsisatlar 

akkreditasiya üçün YİF-ə müraciət edə bilərlər. 
Akkreditasiya olunmuş subyektlər MSO-nun və 
ya Milli Koordinatorun razılığı olmadan maliyyə 
dəstəyi ala bilməz.

Sual 1.5: İdarə Heyətinin (İH) imtina 
Qərarından apellyasiya şikayəti verilə bilərmi?
Cavab 1.5: Bəli. İnkişaf etməkdə olan ölkənin MSO-
su və ya Milli Koordinatoru Fondun İH-nin imtina 
Qərarına yenidən baxılması məsələsini qaldıra 
bilər. Bunun üçün YİF-in İH və Katibliyinə tabeçiliyi 
olmadan fəaliyyət göstərən Müstəqil Kompensasiya 
Mexanizmi adlı quruma müraciət etmək lazımdır.

Sual 1.6: YİF ekoloji və sosial problemlərin 
qorunmasına zəmanət verirmi?
Cavab 1.6: Bəli. YİF-in ekoloji və sosial problemlərə 
münasibəti Beynəlxalq Maliyyə Korporasiyası 
Standartlarına uyğun olaraq tənzimlənir. 

Sual 1.7: YİF-in gender siyəsəti nəyə 
əsaslanır və gender münasibətlərinə 
tələblər nədən ibarətdir?
Cavab 1.7: YİF-in gender siyasəti və bu sahədə 
fəaliyyət planı BMT-nin İqlim Dəyişmələri üzrə 
Çərçivə Konvensiyasının tələblərinə əsaslanır. 
YİF-in Katibliyi akkreditə olunmuş təsisatların 
təqdim etdiyi layihə təkliflərinə baxarkən burada 
gender bərabərliyi ilə bağlı fəaliyyətin mövcud 
standartlara nə dərəcədə cavab verməsini 
yoxlayır və təqdim edilən layihələrin YİF-in 
gender siyasətində və fəaliyyətində təsvir edilmiş 
yanaşmalara uyğunluğunu qiymətləndirir.

2. YİF-də akkreditasiyadan keçmək prosesi 
Sual 2.1: Maliyyə dəstəyi almaq üçün YİF-ə 
kimlər müraciət edə bilərlər?
Cavab 2.1: Yalnız akkreditasiyadan keçmiş 
təsisatlar (AKT) YİF-ə maliyyə dəstəyi üçün 
müraciət edə bilərlər.

Sual 2.2: Akkreditasiyadan keçməmiş 
təşkilat YİF-dən hansı yolla maliyyə dəstəyi 
ala bilər?
Cavab 2.2: Akkreditasiyadan keçməmiş təşkilat 
yalnız başqa bir AKT ilə ortaq layihə təqdim 
etməklə maliyyə dəstəyi ala bilər.

Sual 2.3: Akkreditasiya proseduru nə qədər 
davam edir?
Cavab 2.3: Bu proses 9 aya qədər, bir çox 
hallarda isə, risklərin miqyası, həcmi və 
səviyyəsindən asılı olaraq, daha uzun müddət 
davam edə bilər.

Sual 2.4: Akkreditasiya üçün müraciət etmiş 
təsisat öz layihə təklifini akkreditasiya 
prosesi sona yetməzdən əvvəl təqdim edə 
bilərmi?
Cavab 2.4: Bəli. Akkreditasiya prosesinin 
II mərhələsində YİF-ə layihə təklifi təqdim 
edilə bilər. Amma layihə təklifinə baxış və 
maliyyələşdirmə yalnız akkreditasiya prosesi 
tamamlandıqdan sonra həyata keçiriləcəkdir.

Sual 2.5: Hər hansı bir təsisatın 
akkreditasiyadan keçməsi onun maliyyə 
dəstəyi alması üçün zəmanət ola bilərmi?
Cavab 2.5: Xeyr. Təqdim edilən layihə ölkənin 
prioritetlərini əks etdirməli, MSO tərəfindən 
dəstəklənməli və YİF-in missiyasına uyğun 
olmalıdır.

Sual 2.6: Akkreditasiyadan keçmiş təşkilat 
eyni zamanda MSO ola bilərmi?
Cavab 2.6: Xeyr. MSO-nun rolu inkişaf etməkdə 
olan ölkə ilə YİF arasında əlaqə yaratmaqdan 
və ölkədəki iqlim problemlərinin prioritetlərini 
müəyyən etməkdən ibarətdir.

Sual 2.7: Təsisatlar hansı müddətə 
akkreditasiya edilir?
Cavab 2.7: 5 ilə qədər müddətə. Katibliyin rəyi 
və İH-nin qərarı ilə bu müddət uzadıla bilər.

Sual 2.8: Akkreditasiya olunmaq üçün hansı 
məbləğdə rüsum ödənilməlidir?
Cavab 2.8:   

• Mikro layihələrə ($10 mln-dək): $1000 + 
hər əlavə fidusiar xidmətə görə $500

• Kiçik layihələrə ($10 mln-$50 mln): təməl 
$5000+hər əlavə fidusiar xidmətə görə 
$1000

• Orta layihələrə ($50 mln-$250mln): 
$10000 + hər əlavə fidusiar xidmətə 
görə $3000

• Böyük layihələrə ($250mln-dan artıq): 
$25000 + hər əlavə fidusiar xidmətə 
görə $7000 

3. YİF-ə təqdim etmək üçün layihə təkliflərinin hazırlanması

Sual 3.1: Layihələrin Hazırlanması üzrə 
Dəstək Fondu (LHDF) nədir?
Cavab 3.1: LHDF AKT-lərə layihə təklifi 
hazırlamaqda dəstək üçün təsis edilmiş bir 
qurumdur. 

Sual 3.2: LHDF-dən dəstək almaq üçün 
kimlər müraciət edə bilər?
Cavab 3.2: LHDF bütün AKT-lərin müraciəti 
üçün açıqdır. Lakin qeyd etmək lazımdır ki, bu 
Fond əsasən, ona birbaşa müraciət edən AKT-
lərə, ilk növbədə mikro-layihələrin hazırlanması 
üçün maliyyə dəstəyi göstərir. 

Sual 3.3: Akkreditasiyadan keçməmiş 
təsisatlar LHDF-ə müraciət edə bilərlərmi?
Cavab 3.3: Xeyr. LHDF-in dəstəyi AKT-lər üçün 
nəzərdə tutulub. Akkreditasiyadan keçməmiş 
təşkilatlar bu dəstəyi yalnız MSO-nın vasitəçiliyi 
ilə ala bilərlər. 

Sual 3.4: LHDF-dən maksimum hansı 
məbləğ istənilə bilər?
Cavab 3.4: Hər bir layihə təklifi üçün 
maksimum $1,5 mln maliyyə dəstəyi verilə bilər. 

Sual 3.5: LHDF-ə müraciətdən əvvəl MSO-
dan Razılıq məktubu almaq tələb edilirmi? 
Cavab 3.5: Hər bir AKT LHDF-ə müraciət 
etməzdən əvvəl müvafiq MSO ilə 
məsləhətləşmələr aparmalıdır. Amma müraciət 
formasında Razılıq məktubu barədə heç bir 
yazılı sənəd tələb edilmir.

4. Layihələrin maliyyələşdirilməsi
Sual 4.1: Layihə təklifindən əvvəl 
konsepsiyanı təqdim etmək vacibdirmi?
Cavab 4.1: Xeyr, bu, zəruri deyil. Bununla belə 
layihə təklifini təqdim etməzdən əvvəl YİF-in 
Katibliyi və MSO ilə ilkin görüşlər keçirmək 
faydalı hesab edilir.

Sual 4.2: AKT layihə konsepsiyasının və 
layihə təklifinin hazırlanması üçün YİF-dən 
hansı dəstəyi ala bilər? 
Cavab 4.2: AKT layihə konsepsiyası və layihə 
təklifi hazırladığı müddətdə YİF-in Katibliiyinə 
müraciət edərək onun ilkin qeyri-rəsmi rəyini və 
məsləhətlərini öyrənə bilər.

Sual 4.3: YİF-in əsas investisiya meyarları 
hansılardır?
Cavab 4.3: YİF-in investisiya qərarlarında 6 
meyar əsas götürülür

• Gözlənilən nəticə: Layihənin/proqramın 
YİF-in missiyasına uyğunluğu;

• Dayanıqlı olma: Layihənin/proqramın 
bir dəfəlik fəaliyyət həddini aşaraq 
sonradan dəfələrlə davam edə bilməsi 
potensialının olması;

• Benefisiarın ehtiyacları: benefisiar 
ölkənin maliyyə ehtiyaclarının dərəcəsi;

• Benefisiar ölkənin mövcud mülkiyyəti 
və layihəni dəstəkləmək üçün digər 
imkanları;

• İqtisadi səmərəlilik: Layihənin iqtisadi 
baxımdan nəticəliliyi;

• Effektivlik və səmərəlilik: Fəaliyyətin 
maliyyə dayanıqlığı. 

Sual 4.4: Layihə təklifinə hansı tələblər 
vardır?
Cavab 4.4: YİF iqlim dəyişmələri problemlərinin 
həllində mövcud olan boşluqları əhatə edən 
konkret mövzuları hədəfə alır. Bu barədə YİF-in 
rəsmi saytından geniş məlumat əldə etmək olar.
Sual 4.5: YİF-in Nəticələrin İdarə olunması 
Çərçivəsi nədir?
Cavab 4.5: Nəticələrin İdarə olunması 
Çərçivəsi layihələrin maliyyələşdirilməsi 
üzrə qiymətləndirilmənin əsas göstəricisidir. 
Layihənin məqsəd və vəzifələrinin necə yerinə 
yetirildiyini nümayiş etdirən 8 qiymətləndirmə 
sahəsi vardır:
Tullantıların azaldılması hesabına dayanıqlı 
inkişafa keçmək sahəsində:

1. Az tullantı hesabına başa gələn enerji 
mənbələrinə keçid;

2. Az tullantılı nəqliyyat vasitələrinə keçid;
3. Enerji israfı cəhətdən effektli mənzillər, 

evlər, yaşayış kompleksləri, şəhərlər və 
sənaye sahələri salmaq;

4. Torpaqlardan dayanıqlı istifadə və 
meşələrin idarə olunması.

İqlim dəyişmələrinə dayanıqlı olmağın inkişafı 
üçün:

1. İqlim dəyişmələrindən daha çox əziyyət 
çəkən insanlar, ölkələr və regionlar;

2. Sağlamlığın və rifahın yaxşılaşdırılması, 
həmçinin ərzaq və su təhlükəsizliyinin 
təminatı:

3. İqlim dəyişmələrinə dayanıqlı 
infrastruktur və digər tikililər:

4. Dayanıqlı ekosistemlər.

5. Layihələrin icrası
Sual 5.1: Maliyyə dəstəyi almış layihənin 
icrasının monitorinqinə kim cavabdehdir? 
Cavab 5.1: YİF-dən maliyyə dəstəyi almış 
AKT-lər icra etdikləri layihələrin monitorinqi və 
qiymətləndirilməsinə, həmçinin fəaliyyətləri 
barədə hesabatların hazırlanmasına özləri 
cavabdehdirlər. 

Sual 5.2: Layihənin icrası ilkin gözləntilərə 
uyğun davam etmirsə, AKT nə etməlidir?
Cavab 5.2: AKT-lər layihənin icrasındakı istənilən 
dəyişiklik və təsdiqlənmiş maliyyə fəaliyyətindən 
hər hansı kənaraçıxma barədə illik hesabatlarında 
məlumat verməlidirlər. İllik hesabatlarda və ya 
aralıq qiymətləndirmə hesabatlarında bu zəruri 
dəyişmələr və baş verə biləsi struktur dəyişmələri 
barədə təkliflər verilə bilər. 

Sual 5.3: Layihənin icrası zamanı 
monitorinqin keçirilməsi və ya hesabatların 
hazırlanması üçün AKT-lərə hər hansı 
kömək göstərmək mexanizmi varmı?
Cavab 5.3: Xeyr. Bütün AKT-lər Monitorinq 
xidməti və Hesabatların hazırlanmasına xidməti 
yardım almaq üçün kompensasiya alırlar. AKT-
lər özləri bu məqsədlə pullu xidmət üçün YİF-in 
Hazırlıq Proqramına və ya LHDF-ə müraciət 
edə bilərlər.

Sual 5.4: YİF cari hesabat dövründən kənar 
layihələrin icrasını monitorinq edə bilərmi? 
Cavab 5.4: Bəli. YİF-in əməkdaşları hesabatlara 
nəzarət və layihələrin icrası şərtlərinə 
necə əməl edildiyini yoxlamaq məqsədi ilə 
növbədənkənar xüsusi yoxlamalar keçirməyə 
qərar verə bilərlər. Bu yoxlamaların vaxtı və 

yeri əvvəlcədən AKT, MSO və/və ya Milli 
Koordinatorla razılaşdırılır.

Sual 5.5: AKT-lərin öz layihələrinin icrasını 
yerli maraqlı tərəflərlə razılaşdırması 
zəruridirmi?
Cavab 5.5: Bəli. AKT-lər YİF-in müvafiq 
tələblərinə əməl edərək layihə icrasının bütün 
mərhələlərində aparılan monitorinqlərdə yerli 
icmaların və vətəndaş cəmiyyəti nümayəndələri 
də daxil olmaqla bütün maraqlı tərəflərin 
iştirakını təmin etməlidirlər. 
Hər bir ölkədə YİF tərəfindən maliyyələşdirilən 
layihələrin və proqramların birgə moitorinqinin 
keçirilməsi üçün MSO və ya Milli Koordinatora 
təklif olunur ki, yerli maraqlı tərəflər, layihənin 
təsirinə məruz qalan şəxslər, xüsusən də 
qadınlar və vətəndaş cəmiyyəti üzvlərinin 
iştirakçılığı ilə illik icmal hazırlasınlar. Bu 
icmallarda həm layihənin özü ilə bağlı risklər, 
həm də AKT-lərin ümumi fəaliyyətinə aid risklər 
nəzərə alınmalıdır.

Sual 5.6: YİF-in qiymətləndirməsi ilə 
Müstəqil Qiymətləndirmə Qrupunun (MQQ) 
qiymətləndirməsinin fərqi nədədir?
Cavab 5.6: MQQ YİF-in Katibliyinin yox, 
yalnız YİF-in İH-in tabeçiliyində fəaliyyət 
göstərir. Bu qrup AKT-lərə qiymətləndirmə 
mexanizminin öyrədilməsi üçün cavabdehdir. 
MQQ qiymətləndirməni öz illik fəaliyyət planı 
çərçivəsində həyata keçirir və diqqəti daha çox 
YİF-in İH tərəfindən təsdiq edilmiş tematik və 
institusional qiymətləndirmələrinə yönəldir. YİF-
in Katibliyi isə birbaşa AKT-lərin təqdim etdiyi 
qiymətləndirmələrə nəzarət edir. 



BMT-nin İnkişaf Proqramı cəmiyyətin bütün səviyyələrində, 
böhrana davam gətirə bilən, həmçinin hər kəs üçün həyat 
keyfiyyətinin artırılmasının inkişaf etdirilməsinə təşviq edən 
və onu möhkəmləndirən millətlərin qurulmasında cəmiyyətin 
bütün səviyyələrində insanlarla birgə əməkdaşlıq edir. Bununla 
belə, biz dünya üzrə 170-ə yaxın ölkədə və ərazidə fəaliyyət 
göstərərək, həyat səviyyəsinin yüksəldilməsi və davamlı xalqların 
yaranmasına kömək etmək üçün qlobal perspektivlər və yerli 
miqyaslı analitik təhlillər təklif edirik.

2001-ci il 23 may tarixində yaradılmış Azərbaycan 
Respublikasının Ekologiya və Təbii Sərvətlər Nazirliyi 
Azərbaycan Respublikası ərazisində, o cümlədən Xəzər 
dənizinin (gölünün) Azərbaycan Respublikasın a mənsub 
olan bölməsində ətraf mühitin, bioloji müxtəlifliyin, meşələrin 
qorunması, təbiətdən istifadənin təşkili, yeraltı sulardan, 
mineral xammal ehtiyatlarından və yerüstü təbii sərvətlərdən 
səmərəli istifadə edilməsi, onların bərpası, hidrometeoroloji 
proseslərin müşahidəsi və proqnozlaşdırılması sahəsində 
dövlət siyasətini həyata keçirən mərkəzi icra hakimiyyəti 
orqanıdır.

Hazırkı nəşrin məzmunu və burada qeyd olunan fikirlər BMT-nin Inkişaf Proqramının müstəsna 
məsuliyyətidir və heç bir şəkildə Yaşıl İqlim Fondunun fikirlərini və rəsmi mövqeyini əks etdirmir.

“Azərbaycanın Yaşıl İqlim Fondu ilə 
Əməkdaşlığa Hazırlığı” layihəsi YİF-in 
maliyyə dəstəyi ilə həyata keçirilir.

Yaşıl İqlim Fondunun veb-saytı  
https://www.greenclimate.fund/home




